
1 статья. Пыртны “Коми Республикаын сьӧмкуд система да сьӧмкуд удж йылысь” Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 12 №, 5265 ст.; 2008, 5 №, 197 ст.; 12 №, 730 ст.; 2009, 33 №, 621 ст.; 2010,17 №, 391 ст.; 37 №, 864 ст.; 2011, 14 №, 329 ст.; 37 №, 991 ст.; 48 №, 1370 ст.; 54 №, 1627 ст.; 2012, 51 №, 1158 ст.; 2013, 11 №, 234 ст.; 18 №, 369 ст.; 37 №, 700 ст.; 2014, 13 №, 203 ст.; 27 №, 511 ст.; 29 №, 565 ст.; 35 №, 732 ст.; 2015, 8 №, 98 ст.) татшӧм вежсьӧмъяс:

1. 24 статьяын:

1) 3 юкӧнса мӧд абзац киритны;

2) содтыны татшӧм 31 юкӧн:

“31. Коми Республика нимсянь Коми Республикаса канму пытшкӧсса заимствованиеяс вӧчан инӧдсӧ сетӧма:

1) Коми Республикаса Веськӧдлан котырлы – сьӧмкуд кредит сикасъясӧн, мыйяс кыскӧны  республиканскӧй сьӧмкудйӧ Россия Федерацияса сьӧмкуд системалӧн мукӧд сьӧмкудйысь, республиканскӧй сьӧмкудлӧн тшӧтъяс вылӧ сьӧм колясъяс содтӧм вылӧ сьӧмкуд кредитъяс кындзи;

2) Коми Республикаса сьӧм овмӧс министерстволы - канму заём сикасъясӧн, мыйяс вӧчсьӧны Коми Республика нимсянь канму дона кабалаяс лэдзӧмӧн, да кредитъясӧн, мыйяс кыскӧны  республиканскӧй сьӧмкудйӧ кредитнӧй организацияясысь, войтыркостса финансӧвӧй организацияясысь, а сідзжӧ  республиканскӧй сьӧмкудлӧн тшӧтъяс вылӧ сьӧм колясъяс содтӧм вылӧ сьӧмкуд кредитъясӧн.”.

2. 59 статьяын:

1) 7 пунктӧ “подув вылын” кывъяс бӧрын содтыны “, сы лыдын кырымавны сёрнитчӧмъяс да артмӧдчӧмъяс” кывъяс;

2) содтыны татшӧм 71 пункт:

“71 ) вӧчны Коми Республикаса канму пытшкӧсса заимствованиеяс сьӧмкуд кредит сикасъясӧн, мыйяс кыскӧны  республиканскӧй сьӧмкудйӧ Россия Федерацияса сьӧмкуд системалӧн мукӧд сьӧмкудйысь, республиканскӧй сьӧмкудлӧн тшӧтъяс вылӧ сьӧм колясъяс содтӧм вылӧ сьӧмкуд кредитъяс кындзи;”.

3. 60 статьяса 14 пункт гижны тадзи:

“14) збыльмӧдны Коми Республикаса канму пытшкӧсса заимствованиеяс канму заём сикасъясӧн, мыйяс вӧчсьӧны Коми Республика нимсянь канму дона кабалаяс лэдзӧмӧн, да кредитъясӧн, мыйяс кыскӧны  республиканскӧй сьӧмкудйӧ кредитнӧй организацияясысь, войтыркостса финансӧвӧй организацияясысь, а сідзжӧ  республиканскӧй сьӧмкудлӧн тшӧтъяс вылӧ сьӧм колясъяс содтӧм вылӧ сьӧмкуд кредитъясӧн, веськӧдлыны Коми Республикаса канму уджйӧзӧн;”.
2 статья. Тайӧ Оланпасыс вынсялӧ сійӧс официальнӧя йӧзӧдан лунсянь.

